КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса Юралысь бердын стратегическӧя
сӧвмӧдӧм да проектъяс серти сӧвет котыртӧм йылысь
“2024 воӧдз период вылӧ Россия Федерацияӧс сӧвмӧдӧмын национальнӧй медшӧр могъяс да стратегическӧй могъяс йылысь” Россия Федерацияса Президентлӧн 2018 во ода-кора тӧлысь 7 лунся 204 №-а Индӧд серти, Коми Республика мутасын Россия Федерацияӧс социальнӧй да экономика боксянь сӧвмӧдӧмын торъя мога петкӧдласъясӧдз, кутшӧмъясӧс урчитӧма Россия Федерацияса Президентӧн, воӧдчӧмсӧ могмӧдӧм серти уджсӧ бурмӧдӧм могысь шуа:
1. Котыртны Коми Республикаса Юралысь бердын стратегическӧя сӧвмӧдӧм да проектъяс серти сӧвет.
2. Котыртны Коми Республикаса Юралысь бердын сӧвет бердын стратегическӧя сӧвмӧдӧм да проектъяс серти Ӧтйӧза-экспертнӧй сӧвет.
3. Вынсьӧдны:
1) Коми Республикаса Юралысь бердын стратегическӧя сӧвмӧдӧм да проектъяс серти сӧвет йылысь положение 1 №-а содтӧд серти;
2) Коми Республикаса Юралысь бердын стратегическӧя сӧвмӧдӧм да проектъяс серти сӧветӧ чинъяс серти пырысьяссӧ 2 №-а содтӧд серти;
3) Коми Республикаса Юралысь бердын стратегическӧя сӧвмӧдӧм да проектъяс серти сӧветлӧн президиумӧ чинъяс серти пырысьяссӧ 3 №-а содтӧд серти;
4) Коми Республикаса Юралысь бердын стратегическӧя сӧвмӧдӧм да проектъяс серти сӧвет бердын Ӧтйӧза-экспертнӧй сӧветӧ пырысьяссӧ 4 №-а содтӧд серти.
4. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь




         С. Гапликов
Сыктывкар
2019 вося тӧвшӧр тӧлысь 28 лун
4 № 
ВЫНСЬӦДӦМА
Коми Республикаса Юралысьлӧн
2019 во тӧвшӧр тӧлысь 28 лунся 4 №-а Индӧдӧн
(1 №-а содтӧд)
Коми Республикаса Юралысь бердын стратегическӧя
сӧвмӧдӧм да проектъяс серти сӧвет йылысь
ПОЛОЖЕНИЕ
1. Коми Республикаса Юралысь бердын стратегическӧя сӧвмӧдӧм да проектъяс серти сӧвет (водзӧ – Сӧвет) лоӧ сӧвещайтчан органӧн, кутшӧмӧс котыртӧма сы могысь, медым Россия Федерацияӧс да Коми Республикаӧс стратегическӧя сӧвмӧдӧмкӧд, найӧс стратегическӧя сӧвмӧдан медшӧр нырвизьяс серти дінму проектъяс да проектъяслысь уджтасъяс олӧмӧ пӧртӧмкӧд (водзӧ – проектъяс да проектъяслӧн уджтасъяс), Коми Республика мутасын Россия Федерацияӧс социальнӧй да экономика боксянь сӧвмӧдӧмын торъя мога петкӧдласъясӧдз, кутшӧмъясӧс урчитӧма Россия Федерацияса Президентӧн, воӧдчӧмсӧ могмӧдӧм серти уджсӧ бурмӧдӧмкӧд, Коми Республикаӧс экономика да социальнӧй боксянь сӧвмӧдан юкӧнын канму политика лӧсьӧдӧм да  збыльмӧдӧм серти вӧзйӧмъяс дасьтӧмкӧд, экономикалысь зумыда сӧвмӧмсӧ да технология боксянь выльмӧдӧмсӧ могмӧдысь ногъяссӧ дасьтӧмкӧд, Коми Республикаын бизнес нуӧдӧм вылӧ бур условиеяс лӧсьӧдӧмкӧд, Коми Республика Юралысь, Коми Республикаса Веськӧдлан котыр, Коми Республикаса олӧмӧ пӧртысь власьт органъяс, Коми Республикаын меставывса асвеськӧдлан органъяс, а сідзжӧ профсоюзъяслӧн да удж сетысьяслӧн ӧтувъяс, ӧтйӧза да наука организацияяс костын ӧтйӧза ёрта сёрни нуӧданногъяс лӧсьӧдӧмкӧд йитчӧм юалӧмъяс видлалігӧн могмӧдны Коми Республикаса канму власьт органъяслысь, Коми Республикаын меставывса асвеськӧдлан органъяслысь, ӧтйӧза ӧтувъяслысь, бизнес-котырлысь, наука да мукӧд организациялысь ӧтувъя уджсӧ.
2. Аслас уджын Сӧвет мыджсьӧ Россия Федерацияса Оланподув, Россия Федерацияса нормативнӧй инӧда актъяс, Коми Республикаса Оланподув, Коми Республикаса нормативӧй инӧда актъяс, а сідзжӧ тайӧ Положение вылӧ.
3. Коми Республикаса Юралысь вынсьӧдӧ Сӧвет йылысь положениесӧ да сэтчӧ пырысьяссӧ.
4. Сӧветлӧн могъясӧн лоӧны:
а) Коми Республикаса Юралысьлы да Коми Республикаса Веськӧдлан котырлы проектъяслысь да проектъяслӧн уджтасъяслысь медшӧр могъяс, торъя мога петкӧдласъяс, Россия Федерацияӧс Коми Республикакӧд йитчӧм юкӧнын стратегическӧя сӧвмӧдӧмын медшӧр нырвизьяс серти петкӧдласъяс индӧм да коланаӧн вӧчӧм серти, а сідзжӧ наӧдз воӧдчан ногъяс, этапъяс да формаяс серти подув туйвизьяс урчитӧм серти, канму политика, Коми Республикаса нормативнӧй инӧд актъяс торъя мога петкӧдласъясӧдз воӧдчӧмсӧ могмӧдӧм могысь бурмӧдӧм серти вӧзйӧмъяс дасьтӧм;
б) Коми Республикаын проектъяс да проектъяслысь уджтасъяс лӧсьӧдӧм вылӧ медшӧр муртӧсъяс индӧм, а сідзжӧ Коми Республикакӧд йитчӧм юкӧнын Россия Федерацияӧс стратегическӧя сӧвмӧдан медшӧр нырвизьяс збыльмӧдӧмысь кывкутысьясӧс индӧм;
в) Сӧветлӧн компетенцияӧ пырысь юалӧмъяс видлалігӧн Коми Республикаса канму власьт органъяслысь, Коми Республикаын меставывса асвеськӧдлан органъяслысь, экспертъяслӧн да предпринимательяслӧн котыръяслысь, ӧтйӧза ӧтувъяслысь, бизнес-котырлысь, наука да мукӧд организациялысь уджсӧ координируйтӧм;
г) проектъяс да проектъяслысь уджтасъяс, мукӧд мероприятие, кутшӧмъясӧс веськӧдӧма Коми Республикаӧс социальнӧй да экономика боксянь сӧвмӧдан могъяс решитӧм вылӧ, збыльмӧдан окталунсӧ анализируйтан да донъялан бӧртасъяссӧ видлалӧм;
д) Коми Республикаса Юралысьлы да Коми Республикаса Веськӧдлан котырлы Коми Республикаӧс экономика да социальнӧй боксянь зумыда сӧвмӧдӧмсӧ могмӧдӧм вылӧ веськӧдӧм канму политика лӧсьӧдӧм да збыльмӧдӧм серти, а сідзжӧ могъяс планируйтан да проектъяс пыр веськӧдлан медбур методъяс сӧвмӧдӧм серти вӧзйӧмъяс дасьтӧм;
е) проектъяслӧн да проектъясса уджтасъяслӧн медшӧр могъясӧдз да торъя мога петкӧдласъясӧдз Коми Республикаӧс стратегическӧя сӧвмӧдан медшӧр нырвизьяс серти петкӧдласъясӧдз воӧдчӧм серти мониторинглысь бӧртасъяссӧ, а сідзжӧ проектъяс да проектъяслысь уджтасъяс збыльмӧдӧм серти мониторинглысь бӧртасъяссӧ видлалӧм;
ж) Коми Республикаын Коми Республикаӧс социальнӧй да экономика боксянь сӧвмӧдан медшӧр могъясӧдз да торъя мога петкӧдласъясӧдз воӧдчӧм серти бӧртасъяс видлалӧм, кутшӧмъясӧс индӧма “Дыр кадся канму экономическӧй политика йылысь” Россия Федерацияса Президентлӧн 2012 во ода-кора тӧлысь 7 лунся 596 №-а, “Канму социальнӧй политика збыльмӧдӧм серти мероприятиеяс йылысь” Россия Федерацияса Президентлӧн 2012 во ода-кора тӧлысь 7 лунся 597 №-а, “Йӧзлысь дзоньвидзалун видзан сфераын канму политика бурмӧдӧм йылысь” Россия Федерацияса Президентлӧн 2012 во ода-кора тӧлысь 7 лунся 598 №-а, “Велӧдӧм да наука юкӧнын канму политика збыльмӧдан мераяс йылысь” Россия Федерацияса Президентлӧн 2012 во ода-кора тӧлысь 7 лунся         599 №-а, “Россия Федерацияса гражданаӧс судзсяна да бур оланінӧн могмӧдан да оланін да коммунальнӧй услугаяслысь ногтуйсӧ кыпӧдан мераяс йылысь” Россия Федерацияса Президентлӧн 2012 во ода-кора тӧлысь           7 лунся 600 №-а, “Канмуӧн веськӧдлан система бурмӧдан медшӧр нырвизьяс йылысь” Россия Федерацияса Президентлӧн 2012 во ода-кора тӧлысь 7 лунся 601 №-а, “Россия Федерацияын демографическӧй политика збыльмӧдан мераяс йылысь” Россия Федерацияса Президентлӧн 2012 во ода-кора тӧлысь 7 лунся 606 №-а индӧдъясын;
з) татшӧм юалӧмъяс видлалӧм:
Коми Республикаса вӧр-ва да материальнӧй ресурсъясӧн бура вӧдитчӧмсӧ могмӧдӧм могысь социальнӧй да экономика сферасӧ канмусянь ладмӧдан да сы вылӧ тӧдчан формаяс да методъяс серти;
Коми Республикаӧс сӧвмӧдӧмсӧ могмӧдӧм вылӧ веськӧдӧм дінму политика серти;
кадръяс серти политика, удж йитӧдъяс, удж видзӧмсӧ да социальнӧя уджъёртасьӧмсӧ бурмӧдӧм серти;
Коми Республикаын конкуренция сӧвмӧдны отсалӧм серти, сы лыдын Коми Республикаса инӧда акт балаяс, а сідзжӧ Коми Республикаын конкуренция сӧвмӧдны ышӧдӧм да Коми Республикаса Юралысьлы да Коми Республикаса Веськӧдлан котырлы Коми Республикаса вузӧс да услугаяс рынокъясын конкурентнӧй гӧгӧртас серти серпас да сійӧс сӧвмӧдӧм йылысь юӧртӧм могысь дасьтӧм мукӧд документ да юӧр видлалӧм серти;
Коми Республика мутасын производственнӧй вынъяссӧ колана ногӧн меститӧм вылӧ колана условиеяс лӧсьӧдӧм серти;
Коми Республикаса олӧмӧ пӧртысь власьт органъяслӧн федеральнӧй олӧмӧ пӧртысь власьт органъяскӧд, налӧн мутас органъяскӧд, Коми Республикаын меставывса асвеськӧдлан органъяскӧд социальнӧй да экономика сфераын тӧдчана мытшӧдъяс разьӧмын ӧтувъя уджлысь окталунсӧ кыпӧдӧм серти, кутшӧмъясӧс комплекснӧя разьӧм вылӧ колӧ котыртны татшӧм ӧтувъя уджсӧ;
социальнӧй да экономика сфера реформируйтӧм да Коми Республикаын предпринимательскӧй климат бурмӧдӧм серти;
Коми Республикаӧс социальнӧй да экономика боксянь сӧвмӧдӧмсӧ прогнозируйтӧм серти;
Коми Республикаса республиканскӧй сьӧмкуд сьӧмсӧ окталуна видзӧм серти;
вузӧслысь (уджъяслысь, услугаяслысь) конкурируйтны верманлунсӧ могмӧдӧм, сиктса инфраструктура сӧвмӧдӧм серти;
Коми Республикаын ичӧт да шӧр предпринимательство сӧвмӧдӧм да сылы отсӧг сетӧм серти;
Коми Республикаса экономикалысь энергия видзтӧм да энергетическӧй окталун кыпӧдӧм серти;
Коми Республикаса олӧмӧ пӧртысь власьт органъяслӧн федеральнӧй олӧмӧ пӧртысь власьт органъяскӧд, налӧн мутас органъяскӧд, Коми Республикаын меставывса асвеськӧдлан органъяскӧд ӧтув уджалӧмӧн Коми Республикаса социальнӧй да экономика сфераын комплекснӧй мытшӧдъяс разьӧм серти;
стратегическӧя сӧвмӧдан, Коми Республикаын проектъяс да проектъяслысь уджтасъяс збыльмӧдан мукӧд юалӧм видлалӧм серти.
5. Сӧвет сы водзӧ пуктӧм могъяс решитӧм могысь вермӧ:
а) урчитӧм пӧрадокын корны да босьтны Коми Республикаса канму власьт органъясысь, Коми Республикаын меставывса асвеськӧдлан органъясысь, ӧтйӧза ӧтувъясысь, бизнес-котырысь, наука да мукӧд организацияысь, налӧн чина йӧзсянь колана материалъяс;
б) кывзыны аслас чукӧртчылӧмъяс дырйи Коми Республикалӧн канму власьт органъясса, Коми Республикаын меставывса асвеськӧдлан органъясса чина йӧзӧс, ӧтйӧза ӧтувъясӧс, бизнес-котырӧс, наука да мукӧд организацияӧс петкӧдлысьясӧс;
в) урчитӧм пӧрадокын корны наука да мукӧд организацияӧс, а сідзжӧ туялысьясӧс да специалистъясӧс вӧчны юӧртан-аналитическӧй да экспертнӧй уджъяс.
6. Сӧветӧ пырӧны Сӧветса веськӧдлысь, Сӧветса веськӧдлысьӧс вежысь, Сӧветса кывкутысь секретар да Сӧветӧ пырысьяс.
7. Сӧветса веськӧдлысьӧн лоӧ Коми Республикаса Юралысь, Сӧветса веськӧдлысьӧс вежысьӧн – Коми Республикаса Веськӧдлан котырӧн Юрнуӧдысьӧс Медводдза вежысь.
8. Сӧветлӧн удж серти быдлунъя юалӧмъяс решитӧм вылӧ лӧсьӧдӧны Сӧветса президиум.
9. Коми Республикаса Юралысь вынсьӧдӧ Сӧветса президиумӧ пырысьясӧс. Сӧветса президиумӧ пырӧны Сӧветса президиумӧн веськӧдлысь, Сӧветса президиумлӧн кывкутысь секретар да Сӧветса президиумӧ пырысьяс.
10.  Сӧветса президиумӧн веськӧдлысьӧн лоӧ Коми Республикаса Веськӧдлан котырӧн Юрнуӧдысьӧс Медводдза вежысь.
11. Сӧветса президиум:
а) вӧзйӧ Сӧветса чукӧртчылӧмъяс дырйи видлалӧм вылӧ юалӧмъяс;
б) вынсьӧдӧ проектъяслысь да проектъяслӧн уджтасъяслысь паспортъяс;
в) лӧсьӧдӧ проектъясӧн да проектъяслӧн уджтасъясӧн, проектъяслӧн портфельясӧн веськӧдлан органъяс Россия Федерацияса нормативнӧй инӧда актъясӧн да Коми Республикаса нормативнӧй инӧда актъясӧн урчитӧм корӧмъяс серти;
г) примитӧ проектъяс да проектъяслысь уджтасъяс збыльмӧдны заводитӧм да помалӧм (сы лыдын кадысь водз помалӧм) йылысь помшуӧм, вынсьӧдӧ найӧс збыльмӧдӧм серти тӧдчана шӧракост да кывкӧрталан бӧртасъяс, а сідзжӧ пыртӧ проектъясӧ да проектъяслӧн уджтасъясӧ вежсьӧмъяс;
д) видлалӧ проектъяс да проектъяслысь уджтасъяс збыльмӧдӧм серти шӧракост да кывкӧрталан бӧртасъяс, рискъяс да юалӧмъяс, кутшӧмъяс серти колӧ примитны веськӧдлан помшуӧмъяс, кутшӧмъясӧс петкӧдӧма Сӧветса президиумӧн видлалӧм вылӧ;
е) нуӧдӧ проектъяс да проектъяслысь уджтасъяс, проектъяслысь портфельяс збыльмӧдӧм бӧрся мониторинг да донъялӧ найӧс збыльмӧдӧмсӧ, а сідзжӧ донъялӧ проектнӧй уджын медшӧр петкӧдласъясӧдз воӧдчӧмсӧ;
ж) координируйтӧ Коми Республикаса канму власьт органъяслысь, Коми Республикаын меставывса асвеськӧдлан органъяслысь да организацияяслысь уджсӧ юалӧмъяс серти, кутшӧмъяс пырӧны Сӧветлӧн да Сӧветса президиумлӧн компетенцияӧ;
з) Сӧвет водзын пуктӧм могъяс серти котыртӧ Сӧветӧ пырысьяс лыдысь, а сідзжӧ органъясӧс да организацияясӧс петкӧдлысьяс лыдысь, кодъяс оз пырны Сӧветӧ, аналитическӧй да экспертнӧй уджъяс нуӧдӧм вылӧ недыр кадся уджалан группаяс;
и) индӧ котыртан недыр кадся уджалан группаяслысь уджын туйвизьяссӧ, а сідзжӧ вынсьӧдӧ наӧн юрнуӧдысьясӧс да наӧ пырысьясӧс;
к) решайтӧ котыртана да мукӧд юалӧм, кутшӧмъяс йитчӧны проектъяс да проектъяслысь уджтасъяс збыльмӧдӧмкӧд йитчӧм юӧртан-аналитическӧй да экспертнӧй уджъяс збыльмӧдӧмкӧд;
л) Коми Республикаса олӧмӧ пӧртысь власьт органлӧн вӧзйӧмъяс подув вылын, коді збыльмӧдӧ дінму проектнӧй офислысь уджсӧ да уджмогъяссӧ, примитӧ Коми Республикаын проектнӧй уджын участвуйтысьясӧс ошкан мераясӧн либӧ дисциплинарнӧя мыждан мераясӧн вӧдитчыны коланлун йылысь помшуӧм да юӧртӧ индӧм помшуӧмъяс йылысь лӧсялана чина йӧзлы;
м) збыльмӧдӧ мукӧд удж, кутшӧмӧс пуктӧма Сӧветса президиум водзын Россия Федерацияса нормативнӧй инӧда актъяс да Коми Республикаса нормативнӧй инӧда актъяс серти.
12. Стратегическӧя сӧвмӧдан могъяс решитӧм, Коми Республикаын проектъяс да проектъяслысь уджтасъяс дасьтӧм да збыльмӧдӧм могысь Сӧвет бердын лӧсьӧдӧны Ӧтйӧза-экспертнӧй сӧвет.
13. Ӧтйӧза-экспертнӧй сӧвет збыльмӧдӧ Россия Федерацияса нормативнӧй инӧда актъяс да Коми Республикаса нормативнӧй инӧда актъяс серти уджъяс.
14. Ӧтйӧза-экспертнӧй сӧветсӧ лӧсьӧдӧны ӧтйӧза да делӧвӧй ӧтувъясӧс, бизнес-котырӧс, мукӧд организацияӧс да гражданалысь группаясӧс петкӧдлысьясӧс корӧмӧн, кодъяс веськыда кӧсйӧны воӧдчыны Коми Республикаын проектъяс да проектъяслӧн уджтасъяс серти бӧртасъясӧдз, Россия Федерацияӧс Коми Республикакӧд йитчӧм юкӧнын стратегическӧя сӧвмӧдан медшӧр нырвизьяс серти петкӧдласъясӧдз.
15. Коми Республикаса Юралысь вынсьӧдӧ Ӧтйӧза-экспертнӧй сӧветӧ пырысьясӧс. Ӧтйӧза-экспертнӧй сӧветӧ пырӧны Коми Республикаса ӧтйӧза ӧтувъясӧс,  бизнес-котырӧс, наука да мукӧд организацияӧс петкӧдлысьяс.
16. Ӧтйӧза-экспертнӧй сӧветӧ пырӧны Ӧтйӧза-экспертнӧй сӧветса веськӧдлысь, Ӧтйӧза-экспертнӧй сӧветса кывкутысь секретар да Ӧтйӧза-экспертнӧй сӧветӧ пырысьяс.
17. Сӧветлысь, Сӧветса президиумлысь да Ӧтйӧза-экспертнӧй сӧветлысь уджсӧ збыльмӧдӧны чукӧртчылӧмъяс формаын.
18. Сӧветлысь, Сӧветса президиумлысь, Ӧтйӧза-экспертнӧй сӧветлысь чукӧртчылӧмъяссӧ нуӧдӧны коланлун серти, кор воӧны видлалӧм вылӧ юалӧмъяс, кутшӧмъяс пырӧны Сӧветлӧн, Сӧветса президиумлӧн, Ӧтйӧза-экспертнӧй сӧветлӧн уджмогъясӧ лӧсялӧмӧн, но вонас ӧтчыдысь оз гежӧдджыка.
19. Сӧветлысь, Сӧветса президиумлысь, Ӧтйӧза-экспертнӧй сӧветлысь чукӧртчылӧмъяссӧ нуӧдӧны очнӧя. Тайӧ Положениелӧн 37 пунктын индӧм случайясын – заочнӧя.
20. Сӧветлӧн уджмогъясӧ пырысь юалӧмъяс видлавны коланлун дырйи Коми Республикаса ӧтйӧза ӧтувъясӧс, бизнес-котырӧс, наука да мукӧд организацияӧс петкӧдлысьяслӧн участвуйтӧмӧн вермӧны нуӧдны Сӧветлысь да Ӧтйӧза-экспертнӧй сӧветлысь ӧтувъя чукӧртчылӧм.
21. Сӧветса кывкутысь секретар, Сӧветлӧн президиумса кывкутысь секретар, Ӧтйӧза-экспертнӧй сӧветса кывкутысь секретар лӧсялӧмӧн дасьтӧ да котыртӧ Сӧветлысь, Сӧветса президиумлысь, Ӧтйӧза-экспертнӧй сӧветлысь чукӧртчылӧмъяс нуӧдӧмсӧ.
22. Сӧветса кывкутысь секретар, Сӧветлӧн президиумса кывкутысь секретар, Ӧтйӧза-экспертнӧй сӧветса кывкутысь секретар лӧсялӧмӧн решитӧны Сӧветлӧн, Сӧветса президиумлӧн да Ӧтйӧза-экспертнӧй сӧветлӧн удж серти быдлунъя юалӧмъяс.
23. Сӧветӧ пырысьяс, Сӧветса президиумӧ пырысьяс, Ӧтйӧза-экспертнӧй сӧветӧ пырысьяс лӧсялӧмӧн пыртӧны Сӧветлӧн, Сӧветса президиумлӧн, Ӧтйӧза-экспертнӧй сӧветлӧн чукӧртчылӧмъяс дырйи сёрнитанторъяс серти вӧзйӧмъяссӧ чукӧртчылӧм нуӧдан лунӧдз дас уджалан лунысь оз сёрджык.
24. Сӧветса веськӧдлысь, Сӧветса президиумӧн веськӧдлысь, Ӧтйӧза-экспертнӧй сӧветӧн веськӧдлысь лӧсялӧмӧн вынсьӧдӧны Сӧветлысь, Сӧветса президиумлысь, Ӧтйӧза-экспертнӧй сӧветлысь чукӧртчылӧм нуӧдан кадпассӧ да чукӧртчылӧм дырйи сёрнитанторсӧ.
25. Сӧветса кывкутысь секретар ыстӧ Сӧветӧ пырысьяслы, Сӧветса чукӧртчылӧм вылӧ корӧм йӧзлы Сӧветлӧн чукӧртчылӧм дырйи сёрнитанторсӧ Сӧветлысь чукӧртчылӧм нуӧдан лунӧдз сизим уджалан лунысь оз сёрджык.
26. Сӧветлысь чукӧртчылӧм нуӧдан лунӧдз сизим уджалан лунысь оз сёрджык Сӧветӧ пырысьяс ыстӧны Сӧветса кывкутысь секретарлы Сӧветса чукӧртчылӧм кежлӧ колана материалъяс.
27. Сӧветса кывкутысь секретар юӧртӧ Сӧветӧ пырысьяслы да корӧм йӧзлы Сӧветлысь локтан чукӧртчылӧм нуӧдан кадпас, кад да ин йылысь, Сӧветлысь чукӧртчылӧм нуӧдан лунӧдз куим уджалан лунысь оз сёрджык ыстӧ налы колана документъяс да материалъяс.
28. Сӧветса президиумлысь да Ӧтйӧза-экспертнӧй сӧветлысь чукӧртчылӧмъяссӧ дасьтӧны Сӧветлысь чукӧртчылӧм дасьтан пӧрадоккӧд ӧткодь пӧрадокын, кутшӧмӧс урчитӧма тайӧ Положениелӧн 24 – 27 пунктъясӧн.
29. Сӧветлӧн чукӧртчылӧмъяс, Сӧветса президиумлӧн чукӧртчылӧмъяс лыддьысьӧны тыр вынаӧн, сэні кӧ эмӧсь Сӧветӧ пырысьясысь, Сӧветса президиумӧ пырысьясысь лӧсялӧмӧн джынсьыс абу этшаджыкӧн.
Ӧтйӧза-экспертнӧй сӧветлӧн чукӧртчылӧмъяс лыддьысьӧны тыр вынаӧн, сэні кӧ эмӧсь Ӧтйӧза-экспертнӧй сӧветӧ пырысьясысь чукӧртчылӧм вылӧ корӧмаяс лыдысь джынсьыс абу этшаджыкӧн. Ӧтйӧза-экспертнӧй сӧветлӧн чукӧртчылӧм вылӧ корӧмаяслӧн лыддьӧгыс лӧсьӧдсьӧ Ӧтйӧза-экспертнӧй сӧветлӧн кывкутысь секретарӧн видлалан юалӧмъяс тӧд вылӧ босьтӧмӧн да вынсьӧдсьӧ Ӧтйӧза-экспертнӧй сӧветса веськӧдлысьӧн.
30. Сӧветӧ пырысьяс, Сӧветса президиумӧ пырысьяс, Ӧтйӧза-экспертнӧй сӧветӧ пырысьяс участвуйтӧны Сӧветлӧн, Сӧветса президиумлӧн, Ӧтйӧза-экспертнӧй сӧветлӧн лӧсялӧмӧн чукӧртчылӧмъясын асьныс, тайӧ пунктлӧн мӧд абзацын урчитӧм случайяс кындзи.
Сӧветӧ пырысь, Сӧветса президиумӧ пырысь вермӧ индыны Сӧветлӧн, Сӧветса президиумлӧн чукӧртчылӧмын участвуйтӧм вылӧ Сӧветӧ пырысь, Сӧветса президиумӧ пырысь нимсянь лӧсялӧмӧн органса либӧ организацияса юрнуӧдысьӧс вежысь чинысь абу улынджык чинын уполномочитӧм мортӧс.
Сӧветлӧн чукӧртчылӧм, Сӧветса президиумлӧн чукӧртчылӧм, Ӧтйӧза-экспертнӧй сӧветлӧн чукӧртчылӧм дырйи видлалан юалӧмъяс серти сёрнитігӧн да гӧлӧсуйтігӧн Сӧветӧ пырысьяслӧн, Сӧветса президиумӧ пырысьяслӧн, Ӧтйӧза-экспертнӧй сӧветӧ пырысьяслӧн да уполномочитӧм йӧзлӧн инӧдъясыс ӧткодьӧсь.
31. Сӧветлӧн чукӧртчылӧмъясыс нуӧдсьӧны Сӧветса веськӧдлысьӧн, сійӧ кӧ абу, сылӧн тшӧктӧм серти – Сӧветса веськӧдлысьӧс вежысьӧн.
Сӧветса президиумлӧн чукӧртчылӧмъясыс нуӧдсьӧны Сӧветлӧн президиумса веськӧдлысьӧн, а сійӧ кӧ абу, сылӧн тшӧктӧм серти – Сӧветса президиумӧ пырысьясысь ӧтиӧн.
Ӧтйӧза-экспертнӧй сӧветлӧн чукӧртчылӧмъясыс нуӧдсьӧны Ӧтйӧза-экспертнӧй сӧветса веськӧдлысьӧн, а сійӧ кӧ абу, сылӧн тшӧктӧм серти – Ӧтйӧза-экспертнӧй сӧветӧ пырысьясысь ӧтиӧн.
32. Сӧветлысь помшуӧмъяссӧ примитӧны восьсӧн гӧлӧсуйтӧмӧн чукӧртчылӧм вылӧ воӧм Сӧветӧ пырысьяс, уполномочитӧм йӧз, Ӧтйӧза-экспертнӧй сӧветӧ корӧм пырысьяс лыдысь унджык гӧлӧсӧн. Сэк, кор гӧлӧс лыдыс ӧтмында, вына гӧлӧс инӧдыс эм Сӧветса чукӧртчылӧм дырйи веськӧдлысьлӧн.
33. Сӧветлӧн да Сӧветса президиумлӧн помшуӧмъяс, кутшӧмъясӧс примитӧма чукӧртчылӧмъяс бӧрын, лоӧны Коми Республикаса олӧмӧ пӧртысь власьт системаын органъяслы быть олӧмӧ пӧртанаӧн.
Ӧтйӧза-экспертнӧй сӧветлӧн помшуӧмъясыс лоӧны вӧзъянаӧн.
34. Сӧветлысь помшуӧмъяссӧ оформитӧны сёрнигижӧдъясӧн, кутшӧмъясӧс кырымалӧ Сӧветса чукӧртчылӧм дырйи веськӧдлысь.

Сӧветса чукӧртчылӧмлӧн сёрнигижӧдын индӧны:
а) Сӧветлысь чукӧртчылӧм нуӧдан кадпас, ин да кад;
б) Сӧветлӧн чукӧртчылӧмын участвуйтысьясӧс, сы лыдын корӧм йӧзӧс;
в) видлалан юалӧмъяс;
г) вӧзйӧмъяс да пасйӧдъяс, кутшӧмъясӧс висьталӧма видлалан юалӧмъяс йылысь сёрнитігӧн;
д) видлалан юалӧмъяс серти гӧлӧсуйтӧмлӧн бӧртасъяс;
е) Сӧветлысь помшуӧмъяс да тшӧктӧмъяс лыддьӧг збыльмӧдан кадколастъяс да кывкутӧмӧн збыльмӧдысьясӧс индӧмӧн.
35. Сӧветса кывкутысь секретар оформитӧ Сӧветса чукӧртчылӧмлысь сёрнигижӧдсӧ Сӧветлысь чукӧртчылӧм нуӧдан лунсянь вит уджалан лунысь оз сёрджык да Сӧветлысь чукӧртчылӧм нуӧдан лунсянь дас уджалан лунысь оз сёрджык ыстӧ Сӧветӧ пырысьяслы, Коми Республикаса олӧмӧ пӧртысь власьт системаын органъяслы, мукӧд колана органлы да организациялы – помшуӧмъяссӧ сёрнигижӧд серти збыльмӧдысьяслы (водзӧ – збыльмӧдысьяс).
36. Сӧветса президиумлысь, Ӧтйӧза-экспертнӧй сӧветлысь помшуӧмъяссӧ примитӧны Сӧветса президиумлӧн, Ӧтйӧза-экспертнӧй сӧветлӧн лӧсялӧмӧн чукӧртчылӧмса сёрнитанторлӧн юалӧмъяс серти, оформитӧны Сӧветса президиумлӧн, Ӧтйӧза-экспертнӧй сӧветлӧн чукӧртчылӧмлысь сёрнигижӧдъяссӧ, ыстӧны сёрнигижӧдъяссӧ Сӧветса президиумӧ, Ӧтйӧза-экспертнӧй сӧветӧ пырысьяслы да мукӧд колана йӧзлы тайӧ Положениелӧн 32, 34 да 35 пунктъясӧн урчитӧм пӧрадоккӧд ӧткодь пӧрадокын.
37. Сэк, кор абу позянлуныс видлавны Сӧветлӧн, Сӧветса президиумлӧн, Ӧтйӧза-экспертнӧй сӧветлӧн уджмогъясӧ пырысь юалӧмъяссӧ очнӧя чукӧртчылӧм дырйи, юалӧмъяссӧ позьӧ видлавны, документъяссӧ сӧгласуйтны да вынсьӧдны заочнӧя Сӧветӧ, Сӧветлӧн президиумӧ, Ӧтйӧза-экспертнӧй сӧветӧ пырысьяслы заочнӧя чукӧртчылӧм нуӧдан лунӧдз вит уджалан лунысь оз сёрджык юасян листъяс, а сідзжӧ мукӧд материал ыстӧмӧн. Сӧветса веськӧдлысь, Сӧветлӧн президиумса веськӧдлысь, Ӧтйӧза-экспертнӧй сӧветса веськӧдлысь лӧсялӧмӧн примитӧ Сӧветӧн, Сӧветса президиумӧн, Ӧтйӧза-экспертнӧй сӧветӧн заочнӧя видлалӧм вылӧ документъяс пыртӧм йылысь помшуӧмсӧ.
Юасян листӧ гижигӧн Сӧветӧ пырысьлы, Сӧветса президиумӧ пырысьлы, Ӧтйӧза-экспертнӧй сӧветӧ пырысьлы колӧ ӧти ногӧн петкӧдлыны ассьыс видзӧдлассӧ Сӧветӧн, Сӧветса президиумӧн, Ӧтйӧза-экспертнӧй сӧветӧн вӧзъян помшуӧм серти, сыкӧд «сӧглас» либӧ сылы «паныд» гӧлӧсуйтӧмӧн. Сэк, кор Сӧветӧ пырысь, Сӧветса президиумӧ пырысь, Ӧтйӧза-экспертнӧй сӧветӧ пырысь оз сӧгласуйт, сылы колӧ подулавны помшуӧм серти ассьыс видзӧдлассӧ. Сӧветӧ пырысьӧн, Сӧветса президиумӧ пырысьӧн, Ӧтйӧза-экспертнӧй сӧветӧ пырысьӧн кырымалӧм юасян листсӧ лӧсялӧмӧн ыстӧны Сӧветса кывкутысь секретарлы, Сӧветлӧн президиумса кывкутысь секретарлы, Ӧтйӧза-экспертнӧй сӧветлӧн кывкутысь секретарлы сійӧс босьтан лунсянь вит уджалан лунысь оз сёрджык.
38. Заочнӧя гӧлӧсуйтігӧн Сӧветлысь, Сӧветса президиумлысь, Ӧтйӧза-экспертнӧй сӧветлысь помшуӧмъяссӧ примитӧны Сӧветӧ пырысьяслӧн, Сӧветса президиумӧ пырысьяслӧн, Ӧтйӧза-экспертнӧй сӧветӧ пырысьяслӧн ӧтувъя лыдысь унджык гӧлӧсӧн гижӧм юасян листъяс подув вылын. Сэк, кор гӧлӧс лыдыс ӧтмында, вына гӧлӧс инӧдыс эм Сӧветӧн веськӧдлысьлӧн, Сӧветлӧн президиумса веськӧдлысьлӧн, Ӧтйӧза-экспертнӧй сӧветса веськӧдлысьлӧн.
39. Сэк, кор заочнӧя гӧлӧсуйтіс “сӧглас” Сӧветӧ пырысьяслӧн, Сӧветса президиумӧ пырысьяслӧн, Ӧтйӧза-экспертнӧй сӧветӧ пырысьяслӧн ӧтувъя лыдысь джынсьыс этшаджыкӧн, тайӧ юалӧмсӧ выль пӧв видлалӧны Сӧветлӧн, Сӧветса президиумлӧн, Ӧтйӧза-экспертнӧй сӧветлӧн очнӧя чукӧртчылан пӧрадокын.
40. Збыльмӧдысьяс ыстӧны сёрнигижӧд серти помшуӧмъяс либӧ тшӧктӧмъяс олӧмӧ пӧртӧм йылысь юӧрсӧ Сӧветса кывкутысь секретарлы, Сӧветлӧн президиумса кывкутысь секретарлы лӧсялӧмӧн Сӧветса чукӧртчылӧмлӧн сёрнигижӧдын, Сӧветса президиумлӧн чукӧртчылӧмлӧн сёрнигижӧдын лӧсялӧмӧн пасйӧм кадпасысь оз сёрджык.
Збыльмӧдысьяс ыстӧны Ӧтйӧза-экспертнӧй сӧветлӧн чукӧртчылӧмлӧн сёрнигижӧд серти помшуӧмъяс видлалан бӧртасъяс йылысь юӧрсӧ Ӧтйӧза-экспертнӧй сӧветса кывкутысь секретарлы Ӧтйӧза-экспертнӧй сӧветса чукӧртчылӧмлӧн сёрнигижӧдын пасйӧм кадпасысь оз сёрджык.
41. Сэк, кор Сӧветӧн, Сӧветса президиумӧн лӧсялӧмӧн примитӧм помшуӧмъяссӧ либӧ тшӧктӧмъяссӧ оз збыльмӧдны либӧ оз колана ногӧн збыльмӧдны, Сӧветлӧн, Сӧветса президиумлӧн лӧсялӧмӧн кывкутысь секретар та йылысь юӧртӧ Сӧветӧ, Сӧветса президиумӧ матысса чукӧртчылӧм дырйи.
Ӧтйӧза-экспертнӧй сӧветлӧн кывкутысь секретар юӧртӧ Ӧтйӧза-экспертнӧй сӧветӧ Ӧтйӧза-экспертнӧй сӧветлӧн чукӧртчылӧмлӧн сёрнигижӧд серти помшуӧмъяс збыльмӧдысьясӧн видлалан бӧртасъяс йылысь матысса чукӧртчылӧм дырйи.
42. Коланлун дырйи Сӧветлысь, Сӧветса президиумлысь, Ӧтйӧза-экспертнӧй сӧветлысь помшуӧмъяссӧ збыльмӧдӧны Коми Республикаса Юралысьлӧн, Коми Республикаса Веськӧдлан котырлӧн помшуӧм балаясӧн, кутшӧмъясӧс урчитӧм пӧрадокын сетӧны Коми Республикаса Юралысьлы, Коми Республикаса Веськӧдлан котырӧ видлалӧм вылӧ лӧсялӧмӧн.
43. Сӧветлысь помшуӧмъяс, Сӧветса президиумлысь помшуӧмъяс збыльмӧдӧм бӧрся видзӧдӧны Сӧветса кывкутысь секретар, Сӧветлӧн президиумса кывкутысь секретар лӧсялӧмӧн.
Ӧтйӧза-экспертнӧй сӧветлысь помшуӧмъяс збыльмӧдысьясӧн видлалан бӧртасъяс бӧрся видзӧдӧ Ӧтйӧза-экспертнӧй сӧветса кывкутысь секретар.
44. Сӧветлысь, Сӧветса президиумлысь, Ӧтйӧза-экспертнӧй сӧветлысь уджсӧ котыртӧмӧн да техническӧя могмӧдӧ Коми Республикаса экономика министерство.
ВЫНСЬӦДӦМА
Коми Республикаса Юралысьлӧн
2019 во тӧвшӧр тӧлысь 28 лунся 4 №-а Индӧдӧн
(2 №-а содтӧд)
Коми Республикаса Юралысь бердын стратегическӧя
сӧвмӧдӧм да проектъяс серти сӧветӧ чинъяс серти
ПЫРЫСЬЯС 
1. Коми Республикаса Юралысь (Сӧветса веськӧдлысь).
2. Коми Республикаса Веськӧдлан котырӧн Юрнуӧдысьӧс Медводдза вежысь (Сӧветса веськӧдлысьӧс вежысь).
3. Коми Республикаса экономика министр (Сӧветса кывкутысь секретар).
4. Россия Федерацияса Президентӧс Рытыв-Войвыв федеральнӧй кытшын полномочнӧй петкӧдлысьлӧн аппаратса Коми Республикаын медыджыд федеральнӧй инспектор (сёрнитчӧмӧн).
5. Коми Республикалӧн Каналан Сӧветса Веськӧдлысь (сёрнитчӧмӧн).
6. Коми Республикалӧн видзӧдан-арталан палатаса веськӧдлысь (сёрнитчӧмӧн).
7. Коми Республикаса Юралысьлӧн Администрацияӧн Юрнуӧдысь.
8. Федеральнӧй вот службалӧн Коми Республикаын веськӧдланінӧн юрнуӧдысь (сёрнитчӧмӧн).
9. Федеральнӧй антимонопольнӧй службалӧн Коми Республикаын веськӧдланінӧн юрнуӧдысь (сёрнитчӧмӧн).
10. Коми Республикаса Веськӧдлан котырӧн Юрнуӧдысьӧс вежысь – Коми Республикаса энергетика, оланін да коммунальнӧй овмӧс, тариф министр.
11. Коми Республикаса Веськӧдлан котырӧн Юрнуӧдысьӧс вежысь – Россия Федерацияса Президент бердын Коми Республикаӧс пыр петкӧдлысь.
12. Коми Республикаса Веськӧдлан котырӧн Юрнуӧдысьӧс вежысь – Коми Республикаса видз-му овмӧс да потребительскӧй рынок министр.
13. Коми Республикаса Веськӧдлан котырӧн Юрнуӧдысьӧс вежысь.
14. Коми Республикаса Веськӧдлан котырӧн Юрнуӧдысь –          Коми Республикаса инвестиция, промышленносьт да транспорт министр.
15. Россия Федерацияса Рытыв-Войвыв дінмуын Коми Республикаӧс петкӧдлысь.
16. Коми Республикаса сьӧм овмӧс министр.
17. Коми Республикаса велӧдан, наука да том йӧз политика министр.
18. Коми Республикаса йӧзлысь дзоньвидзалун видзан министр.
19. Коми Республикаса культура, туризм да архив удж министр.
20. Коми Республикаса национальнӧй политика министр.
21. Коми Республикаса эмбур да му йитӧдъяс министр.
22. Коми Республикаса удж, уджӧн могмӧдан да социальнӧя доръян министр.
23. Коми Республикаса юстиция министр.
24. Коми Республикаса вынйӧр сӧвмӧдан да спорт министр.
25. Коми Республикаса вӧр-ва озырлун да гӧгӧртас видзан министр.
26. Коми Республикаса стрӧитчан да туй овмӧс министр.
27. «Сыктывкар» кар кытшлӧн муниципальнӧй юкӧнса юралысь – «Сыктывкар кар кытшса муниципальнӧй юкӧнлӧн администрацияӧн юрнуӧдысь (сёрнитчӧмӧн).
28. «Ухта» кар кытшлӧн муниципальнӧй юкӧнса администрацияӧн юрнуӧдысь (сёрнитчӧмӧн).
29. «Вуктыл» кар кытшса муниципальнӧй юкӧнлӧн администрацияса юралысь – «Вуктыл» кар кытшса администрацияӧн юрнуӧдысь (сёрнитчӧмӧн).
30. «Инта» кар кытшлӧн муниципальнӧй юкӧнса администрацияӧн юрнуӧдысь (сёрнитчӧмӧн).
31. «Усинск» кар кытшса юралысь – «Усинск» кар кытшса администрацияӧн юрнуӧдысь (сёрнитчӧмӧн).
32. «Воркута» кар кытшлӧн муниципальнӧй юкӧнса администрацияӧн юрнуӧдысь (сёрнитчӧмӧн).
33. «Изьва» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
34. «Княжпогост» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
35. «Койгорт» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
36. «Кӧрткерӧс» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
37. «Печора» муниципальнӧй районлӧн муниципальнӧй юкӧнса юралысь - «Печора» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
38. «Луздор» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
39. «Сосногорск» муниципальнӧй районлӧн муниципальнӧй юкӧнса юралысь - «Сосногорск» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
40. «Сыктыв» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
41. «Сыктывдін» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
42. «Мылдін» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
43. «Удора» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
44. «Емдін» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
45. «Кулӧмдін» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн).
46. «Чилимдін» муниципальнӧй районлӧн муниципальнӧй юкӧнса администрацияӧн юрнуӧдысь (сёрнитчӧмӧн). 
ВЫНСЬӦДӦМА
Коми Республикаса Юралысьлӧн
2019 во тӧвшӧр тӧлысь 28 лунся 4 №-а Индӧдӧн
(3 №-а содтӧд)
Коми Республикаса Юралысь бердын стратегическӧя
сӧвмӧдӧм да проектъяс серти сӧветлӧн президиумӧ чинъяс серти
ПЫРЫСЬЯС
1. Коми Республикаса Веськӧдлан котырӧн Юрнуӧдысьӧс Медводдза вежысь (Сӧветлӧн президиумса веськӧдлысь).
2. Коми Республикаса экономика министр (Сӧветлӧн президиумса кывкутысь секретар).
3. Коми Республикаса Веськӧдлан котырӧн Юрнуӧдысьӧс вежысь – Коми Республикаса энергетика, оланін да коммунальнӧй овмӧс, тариф министр.
4. Коми Республикаса Веськӧдлан котырӧн Юрнуӧдысьӧс вежысь.
5. Коми Республикаса Веськӧдлан котырӧн Юрнуӧдысьӧс вежысь – Россия Федерацияса Президент бердын Коми Республикаӧс пыр петкӧдлысь.
6. Коми Республикаса Веськӧдлан котырӧн Юрнуӧдысьӧс вежысь – Коми Республикаса инвестиция, промышленносьт да транспорт министр.
7. Коми Республикаса Веськӧдлан котырӧн Юрнуӧдысьӧс вежысь – Коми Республикаса видз-му овмӧс да потребительскӧй рынок министр.
8. Коми Республикаса Юралысьлӧн Администрацияса Юрнуӧдысь.
9. Коми Республикаса сьӧм овмӧс министр. 
ВЫНСЬӦДӦМА
Коми Республикаса Юралысьлӧн
2019 во тӧвшӧр тӧлысь 28 лунся 4 №-а Индӧдӧн
(4 №-а содтӧд)
Коми Республикаса Юралысь бердын стратегическӧя сӧвмӧдӧм да проектъяс серти сӧвет бердын Ӧтйӧза-экспертнӧй сӧветӧ
ПЫРЫСЬЯС
	Болобонов Ю.В.
	–
	«Коми Республикаса муниципальнӧй юкӧнъяслӧн сӧвет» ассоциациялӧн олӧмӧ пӧртысь дирекцияӧн юрнуӧдысь (Ӧтйӧза-экспертнӧй сӧветса веськӧдлысь) (сёрнитчӧмӧн)

	Синицина И.И.
	–
	Коми Республикаса экономика министерстволӧн Проектнӧй офисӧн веськӧдланінса начальник (Ӧтйӧза-экспертнӧй сӧветса кывкутысь секретар)

	Абрамов О.Ю.
	–
	Коми Республикаса промышленникъяслӧн да предпринимательяслӧн союз удж сетысьяслӧн дінму ӧтувса медводдза вице-президент  (сёрнитчӧмӧн) 

	Артеев С.В.
	–
	Коми Республикаса Каналан Сӧветлӧн социальнӧй политика комитетӧн веськӧдлысь, «Деловая Россия» ставроссияса ӧтйӧза организациялӧн Коми республиканскӧй дінму юкӧнлӧн Сӧветӧн веськӧдлысь (сёрнитчӧмӧн) 

	Байбородов А.Г.
	–
	Коми Республикаса вӧр промышленникъяслӧн союзса медыджыд директор (сёрнитчӧмӧн) 

	Бешагин С.В.
	–
	«Нордкомп» ичӧт кывкутана котырса директор, «Деловая Россия» ставроссияса ӧтйӧза организациялӧн дінму юкӧнӧ пырысь (сёрнитчӧмӧн) 

	Бобков И.Я. 
	–
	Коми Республикаын предпринимательяслысь инӧдъяс торъя дорйысь (сёрнитчӧмӧн) 

	Вещагина Л.Г.
	–
	«Твой дом» ичӧт кывкутана котырса директор, Сосногорск карса аньяслӧн сӧветӧн веськӧдлысьӧс вежысь, Ухта карса вузасян-промышленнӧй палаталӧн Сӧветӧн веськӧдлысь, Сосногорск карса предпринимательяслӧн союзӧ пырысь, «Сосногорск» муниципальнӧй районлӧн муниципальнӧй юкӧнса Ӧтйӧза сӧветӧ пырысь, аттестуйтӧм эксперт-оценщик (сёрнитчӧмӧн) 

	Гурьева Л.А.
	–
	«С.М. Киров нима Санкт-Петербургса канму лесотехническӧй университет» вылыс тшупӧда велӧдан федеральнӧй канму сьӧмкуд учреждениелӧн Сыктывкарса вӧр институтса (филиалса) директор (сёрнитчӧмӧн) 

	Дмитриева Т.Е.
	–
	Россияса наукаяс академиялӧн Урал юкӧнысь Коми наука шӧринса Войвывлӧн социально-экономическӧй да энергетическӧй мытшӧдъяс институтлӧн мутас сӧвмӧдан мытшӧдъяс лабораторияӧн заведуйтысь, география наукаса кандидат (сёрнитчӧмӧн) 

	Екимовский Н.В.
	–
	«Леспромсервис» наука да производство предприятие ичӧт кывкутана котырса директор (сёрнитчӧмӧн) 

	Заварин М.П.
	–
	Коми Республикалӧн вузасян-промышленнӧй палатаса медводдза вице-президент  (сёрнитчӧмӧн) 

	Зимина И.В.
	–
	Коми дінму ӧтйӧза организациялӧн – экспертъяслӧн  веськӧдлан котырлӧн – координационнӧй сӧветӧн веськӧдлысь (сёрнитчӧмӧн) 

	Игнатов А.С.
	–
	«Комилесбизнес» ичӧт кывкутана котырса медыджыд директор (сёрнитчӧмӧн) 

	Канев А.Г.
	–
	Коми Республикаса овмӧдчӧминъяслы инӧд боксянь отсӧг сетан шӧринӧн юрнуӧдысь (сёрнитчӧмӧн) 

	Канева М.М.
	–
	Ухта карлӧн вузасян-промышленнӧй палатаса президент, «Ухта» кар кытшлӧн муниципальнӧй юкӧнса администрация бердын Ӧтйӧза сӧветӧ пырысь, «Ухта» кар кытшлӧн муниципальнӧй юкӧнӧн юрнуӧдысь бердын Ичӧт да шӧр предпринимательство серти координационнӧй сӧветӧ пырысь (сёрнитчӧмӧн) 

	Киселев И.В.
	–
	«ОПОРА РОССИИ» ичӧт да шӧр предпринимательство серти ставроссияса ӧтйӧза организациялӧн Коми республиканскӧй юкӧнса веськӧдлысь (сёрнитчӧмӧн) 

	Колпащикова М.М.
	–
	«Вермытӧмъяслӧн ставроссияса котыр» ставроссияса ӧтйӧза организациялӧн Коми республиканскӧй организацияса веськӧдлысь (сёрнитчӧмӧн) 

	Лаженцев В.Н.
	–
	Россияса наукаяс академиялӧн Урал юкӧнысь Коми наука шӧринса Войвывлӧн социально-экономическӧй да энергетическӧй мытшӧдъяс институтлӧн мутас сӧвмӧдан мытшӧдъяс лабораторияса медвылыс тшупӧда наука туялысь, Россияса наукаяс академияын сӧветник (сёрнитчӧмӧн) 

	Лапшина Г.А.
	–
	«Коми Республикаса вузасян ассоциация» абу коммерческӧй организацияса президент (сёрнитчӧмӧн) 


	Липитан Н.В.
	–
	асшӧр уджалысь (сёрнитчӧмӧн) 

	Лобанов Д.М.
	–
	асшӧр уджалысь, «Удора» муниципальнӧй районлӧн Сӧветса депутат (сёрнитчӧмӧн) 

	Лысюк Е.В.
	–
	«Интаторгсервис» восьса акционер котырса медыджыд директор (сёрнитчӧмӧн) 

	Неськин А.И.
	–
	«Переработка вторсырья» ичӧт кывкутана котырса директор, предпринимательство сфераын Ставроссияса народнӧй фронтса эксперт (сёрнитчӧмӧн)

	Палькевич И.Г.
	–
	«Бизнес-инкубатор» республиканскӧй предприятие» Коми Республикалӧн канму ӧтувъя предприятиеса директор (сёрнитчӧмӧн) 

	Пивоваров К.Э.
	–
	«Тиман-информ» ЙЮС ГСП» ичӧт кывкутана котырса медыджыд директор, «Ичӧт да шӧр бизнеслӧн союз» абу коммерческӧй партнёрствоса веськӧдлысь (сёрнитчӧмӧн) 

	Попов П.М.
	–
	«Фермеры Коми» Коми Республикаса крестьяна (фермер) овмӧсъяслӧн да видз-му овмӧсса кооперативъяслӧн ассоциацияса правлениеӧн веськӧдлысь, «Мария» видз-му овмӧсса вузасян предприятие» ичӧт кывкутана котырса директор (сёрнитчӧмӧн) 

	Сизев Д.В.
	–
	асшӧр уджалысь (сёрнитчӧмӧн) 

	
	
	

	Скаковский А.А.
	–
	«Альфа Консалтинг» ичӧт кывкутана котырса директор (сёрнитчӧмӧн) 

	Скалецкая Ж.Л.
	–
	Коми Республикаса потребительскӧй котыръяслӧн союзса правлениеӧн веськӧдлысь (сёрнитчӧмӧн) 

	Сотникова О.А.
	–
	«Питирим Сорокин нима Сыктывкарса канму университет» вылыс тшупӧда велӧдан федеральнӧй канму сьӧмкуд учреждениеса ректорлысь могъяс олӧмӧ пӧртысь (сёрнитчӧмӧн) 

	Тарасевич Г.Л.
	–
	«Северная нива» видз-му овмӧсса производственнӧй кооперативса  директор (сёрнитчӧмӧн) 

	Турова С.В.
	–
	«Югыд-арт» творческӧй мастерскӧйӧн юрнуӧдысь, асшӧр уджалысь (сёрнитчӧмӧн) 

	Уланова Т.А.
	–
	«Горстрой» ичӧт кывкутана котырлӧн Директоръяслӧн сӧветӧн веськӧдлысь, «Коми Республикаса стрӧитысьяслӧн ӧтув» асшӧра веськӧдлысь организациялӧн ассоциацияса президент (сёрнитчӧмӧн) 

	Федулова О.И.
	–
	«За Россию» народнӧй фронт»  ставроссияса ӧтйӧза ӧтмунӧмлӧн Коми Республикаын дінму юкӧнлӧн дінму штабӧн веськӧдлысьяс пиысь ӧти, РФ-са йӧзлысь дзоньвидзалун видзӧмын уджалысьяслӧн профсоюзын Коми республиканскӧй организацияӧн веськӧдлысь (сёрнитчӧмӧн) 

	Филатова В.В.
	–
	«Феникс» ичӧт кывкутана котырса директорӧс вежысь (сёрнитчӧмӧн) 

	Фомин И.В.
	–
	«ИНСТИТУТ ДВИЖЕНИЯ» ичӧт кывкутана котырӧс учредитысьяс пиысь ӧти, «СТОЛИЦА» МШ» ичӧт кывкутана котырӧс учредитысь (сёрнитчӧмӧн) 

	Черный И.Н.
	–
	«Зеленечса чипан видзан фабрика» восьса акционер котырын юралысь инженер (сёрнитчӧмӧн) 

	Чукреев Ю.Я.
	–
	Россияса наукаяс академиялӧн Урал юкӧнса Коми наука шӧринын Войвывлӧн социальнӧй, экономическӧй да энергетическӧй мытшӧдъяс институтса директорлысь могъяс недыр олӧмӧ пӧртысь (сёрнитчӧмӧн) 

	Шкодник А.М.
	–
	«Выльгортса сапӧг гындан фабрика» восьса акционер котырса медыджыд директор (сёрнитчӧмӧн).



